
                               §§§ సుకేశుం డను రాక్షసుని వృత్తాంతము §§§ 

శ. వాపోయెడుసంధ్యాతన,యాపత్యముదిక్కుఁజూచె నభవుఁడు కారు 

    ణ్యాపారసుధాపూర, వ్యాపార కటాక్ష వీక్షణాతిశయమునన్ .   210 



క. అంగజహరుఁ గని ప్రియ మెన,యంగ జగజ్జనని గిరిజ యవధా రహిరా

    డంగద యీపసిపాపని, యంగదఁ బాయంగఁ జేయ నర్హం బనినన్. 211 



మ. ప్రియురా లాడినమాట దాఁటక పురస్త్రీచిత్ర కక్షాళనా 

     క్షయదుర్ధర్ష శరుండు శంభుఁడు దయాంచద్బుద్ధిఁ దద్బాలుఁ జూ

     చి యమర్త్యత్వము మాతృసన్నిభవయశ్శ్రీస్ఫూర్తియున్ విశ్వది 

     గ్జయ తేజంబు నభశ్చరత్పురముఁ గల్గంగా వరం బిచ్చినన్.   212



శా. శ్రీ గౌరీజలజయతాక్షి పలలాశిశ్రేణికిం గూర్మి స 

    ద్యోగర్భాతిశయప్రసూతులును సద్యోయౌవనప్రాప్తి స 

    ద్యోగాఢ ప్రతిభాపరాక్రమాజయోద్యోగంబు లిచ్చెన్ లస

    ద్యోగారూఢమనః ప్రసన్నుఁ డగు కాంతుం డట్టు లౌఁ గాకనన్. 213 



క. దేవికి వేడుక యవు నని, దేవరయును వరము లొసఁగ దేవరఁ గనుచున్

    దేవియు సాటికి బేటికి, దీవింపఁగ దైత్యశిశువు తేజము నొందెన్ , 214



చ. జనని సుఖంబె కోరి కని శైలతటంబునఁ బాఱ వైచి పో

    యినశిశు వేడ వానికి యతీంద్రులకున్ గనరానివేలుపుల్ 

    గనఁబడి కోర నేరఁ డని గాఢవరంబు లొసంగు టేడ య 

    ద్దనుజుని పూర్వజన సుకృతం బెటువంటిదొ గాక రాఘవా.     215 



ఉ. ధారుణిలో నరక్షితుఁడె దైవసురక్షితుఁ డందు రార్యు లౌ 

   వా రది యట్టులుండె రఘువంశసుధాంబుధిచంద్ర, వింటివే 

   యారజనీచరార్భకుఁడు నంత సుకేశుఁ డనన్ బ్రసిద్ధుఁ డై 

   గౌరియు శంభుఁడున్ బనుపఁగా శివదత్తపురానువర్తి యై. 216 



సీ. జలజాత రాగమండలపిచండిలమండలావిష్టుఁ డగుభాను ననుకరించి 

    తపనీయదివ్యరత్నవిమానసంచరిష్ణుత నిర్వహించుజిష్ణుని హసించి 

    బహుయోజనాయత ప్రథమానరథమెక్కి చరియించుపూర్ణిమాచంద్రు దెగడి 

    కనకాచలాంగసంగతపతంగపతంగవాహానుం డగువిష్ణువైఖరి నగి  



తే. గగనబహుపాద్ధరారుహాగ్రము స్వకీయ పురమణీదీ ప్రవప్రగోపురవిభామ

    తల్లి కావల్లికా శ్రేణు లల్లి కొన సు, కేశుఁ 'డలరారె నంబర కేశుకరణ. 217 



క. ఆమనుజాశిస్తోమల, లామునికీర్తిప్రతాపలావణ్యంబుల్

    గ్రామణి, యనుగంధర్వ, గ్రామణి తిలకించి కౌతుకం బలరారన్. 218 



సీ. వేణికారుచిఁ గృష్ణ విభవంబు వహియించి ముఖదీప్తిఁ బూర్ణసోముని గ్రహించి 

    తనుకాంతిఁ గనకగర్భనిరూఢిఁ బ్రాపించి స్తనలీల గిరిజాతఘనతఁ గాంచి

		 ఈ పేజీలో చివరి మార్పు 3 మే 2020న 17:22కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

